
Xya) 1JxXp

Xyajmatoyajp

Ataa noky miitsy kyéxp ataa nyatajy nyamayé, ween
miitsy je'e jatu’un mkapxta'aky je'e noky myetyakyé,
jatu'un m'ixatép metoyatép nejy je'e wiink kajpt jeya'ay
ajxy tyajmyay, nejy miitsyén, yé'é ayuuk jaay ayuuk kapxy
mnaxonta'aky. Ataa noky jim ataa pyatsoony maa yé'é
Ayuuk'aamétsy nyajmetya’aky méét njaay.

Ataa noky myajtunkpataanpyé, myéét wiink ayuuk
kapxy ataa metya'aky patsopaatp matu’'untyé ataa naax
nyajtsanapyéjtém, jatunék, nejy je'e jeya'ay m'ixyatép nejy
ajxy tsyana'ay y'ayoy. Matyu'u kapxy ataa noky myéét:
Na'ap metya'aky, kwenté, kapxy yajkuwijpé, je'e jeky jeya'ay
myetya'aky, méét may jiipy jyakyajpaaty.

Tyam mnama'ay koo ataa noky janaany’'ok m'akapxé’'ép,
jatu'un, oy m'apékép nejy je'e noky oy myajmetya’akép,
méét jatu'un oy mjak'éxpékép mjakjatép kapxtéw jaa
m’'omtsoo ayuuk kapxy metya'aky.

iN’ajotajpy éjts koo oy ween mkapxta’akép!




Ayuuk’aamétsy nyajmetya’aky méét njaay e Ayuuk / Leo y escribo en mi lengua ¢ Mixe Baja

Muku’ukajp

66 N okoo mxijts najty oy jotkujk mjawé'dy
Yakapék je'e jeya'ay ayoy naka mtsojypyé,
yajna’ixé'éw je'e nokoo oy tsyana'aw y'ity,
nokoots tu'un y'axpaatép:
y'ixyataanpyé je'e oypé.”

Je'e yajkoj: Celia Méndez Guillermo
Ja'anyajxp ayuuk: Maria Guadalupe
Morales Castellanos

Oy nyaax

M aa naax janytyim y'ané jimétsy ntsana’ay, kéxy jim
tsyo'oky maa yé'é, jiipyétsy ntuntakté yajpaaty,
tée étsy tsuuky méét ka'ak ni'ipy, téé nto'oxyéjkétsy
xymyétni'ipy, jim téé nyi'ipy tsajkétsi'ixy méét tsikty,
maa naax éjts nmeéét. Téé &jts n'uunk y'apéky tun,
metsktékéek pi'k nily méét waaxk téé nyi'ipy, yé'é éjts
tu’'un nkaapy méét majukyajpy oy yajxon nokoo

éjts ni'ipy, jatu'un éjts nkajpt kyutuijt.

Je'e yajkoj: Pascual Sdnchez Gémez
Ja'anyajxp ayuuk: Maria Guadalupe
Morales Castellanos

Je’e tun myetya’aky ajxy

N

okoo jeya'ay ajxy nityu’'um yo'oy maa tunnakap
méét nokoo je'e tun myetya'aky kya ixyaty paky
tu'un janytyim tyakoyép. Paaty ajxy tu’'un myena’any
nokoo najty tu'un kya'ixyé wenék je'e kyujup, kyamiixy
meéét y'éxyé’é y'aneky.
Ataa metya'aky jwe’'eké taa tyuunpy ween je'e
jeya'ay nyawa'atsy kyuwa'atsy jim maa je'e
tunnakap ween je'e patekytyu'u kweentajpé
je'e yuuk'aay méét je'e ujts kyapaaty.

Je'e yajkoj: Salomé Martinez de la Rosa
Ja'anyajxp ayuuk: Maria Guadalupe
Morales Castellanos

Kixyuunk winxoots*

J we'e Catalina kyunaaxé maa je'e ajxy nyanéénpyé tsotsil,
winxoots méét kap yo'oy xéémné, kap pén nyajweé’éy,
tiikéxpé koots janytyim y'oy y'ixy méét yo'oy. Kap tyaj tyeety
ajxy nyaka tsoky, ayoy ajxy kyoxy, nétyu'um ajxy nyake'eky
jakyay wenék jatu'un y'o’oky. Myatéjké tu'un pupejpé jaa
Catalina, yé'é tyaj tyeety jyawiiyako'okan je'e. Oy

je'e Catalina y'o’oky ween je'e tyaj tyeety waam
kyamanaané.

Ja'anyajxp ayuuk: Maria Guadalupe
Morales Castellanos

*Maria Rosenda de la Cruz Vazquez. Reflejo y vida de nuestras palabras, Chiapas, CELALI, 2004, p. 17.

Jotpa’ameéeé meeét toyee”

N okoo pikena’k jyoot anaxyé pya'amy, kap nyakakaya'anyé méét
kap oy y'éyé’éky, téénk je'e myéét. Paaty téénk ajxy méétajtém
nokoo tijaty te'k ajxy njé’xém méét nokoo pa'ak anaxy njé'xém, paa kap
ataa pa'am ntsojkém, jwe'e tsyooyataanpyé puteety tikts ween

jatu'un nyaxy.

Tu'uktsim néég, tu'un myajmayepekép je'e puteety nokoots najty téé
yepeky jatu'unts ajxy je'e y'u'uky japoom japoom kajné ajxy najty kyay;
juxtujk xéé tu'un yaku'uka'any. Koo jatu'un ajxy y'u’ukép, ménit je'e
téénk kyéxy pétséma’any.

Je'e yajkoj: Juan Nuiez Lopez
Ja'anyajxp ayuuk: Maria Guadalupe
Morales Castellanos

*Elisa Ramirez Castafieda (comp.). Creencias, dolencias y remedios, Colec. Hacedores de las
Palabras, México, CONAFE, 2001, p. 42.

Je’e méjtuunk

Yé’é kamtuunk je'e éjts ntuunkajpy maa nkajptétsy. Nokoo
jeya'ay ajxy nyi'ipa’any, jayéjp ajxy y'ok winyu'uy ménit ajxy
nyo'okyé, ménit ajxy wyinwooky je'e ajxy téé nyo'okyép.

Meénit ajxy jyatéké’'éy niipép, nokoo janytyim y'ané méét nokoo
janytyim tyéétsykeé kap je'e ni'ipéé y'oyé’éy kéxy téétsp tu'un,
oynyuxu'tsné jeya'ay ajxy tu’'un nyijwé’'éyéé nokoo kya'oyé'éy.

Nokoo jatu'un y'oyé’éy je'e mook wiink kajpt ajxy nékxy tyooky
kuka'ay ajxy janytyim pyéka'any, paaty éjts yuupétéjk na'k xy'ayowijxém,
anaxyé éjts n'ayoy, to'okjaty éjts kaaky méét kaan nkay.

Je'e yajkoj: Juan Nufiez Hernandez
Ja'anyajxp ayuuk: Maria Guadalupe
Morales Castellanos

Je’e jeya’ay éntakpe*

Tu’uk jeya'ay ijty meek kwenta'ajpé jakemjweéépy kyajpt
myamé’éy, oy manaaijty je'e jeya’ay wyinéény: koo je'e
pa’'uk myeek wii myajtséé, wii yaaxpé je'e ween mya'kajpt
jeya'ay nékxy ajxy nyawa'any.

Metsk'ok tékéék'ok, jaa myakajpt jeya’ay, ajxy je'e téé
yajwinéény, koo ajxy je'e jim jyametsy, kaj je'e nyatéyé. To'ok,
je'e tyéyjajty, may méj pa'uk je'e myejtsy, meek ajxy tu'un
y'axtaapy, je'e kumeek jaa yaax koo je'e oy koo pyupetyég, a yé'é
jeya'ay ajxy kap je'e y'ijxy y'amotooy, kap je'e oy pén nyawa'ané,
kap pén myéjpataky. Kéjx pa'uk jaa meek tsu'utsy.

Ataa metya'aky ném myena’any: koo yé'é éntakpé jeya’ay
myetya’aky nimanaa kyamapékyé, oy najty je'e jyatéymétyakné.

Ja'anyajxp ayuuk: Maria Guadalupe
Morales Castellanos

*Berta Hiriart (comp.). “Fabulas clasicas”, en Antologia, Colec. Libros del rincén. México, SEP/
Lectorum, 2002, p. 19.

Mu’u Kitye’epy

J e'e kamtuunpé jeya’ay tsim naj yajpujpy yajka'aw jétsy awaaky ajxy,
may jeya'ay myetsy pujpé, tsiipé yajtunkpatypé je'e néé ajxy maa
je'e jétsy téé kya'ay. Kap may xéé nyajxy, koo méj majaty mu'u je'e jiipy
pyétséémy; nejy je'e xé€é nyaxy jatu'un ajxy je'e myayé'éy. Kéjx je'e mu'u
kyamtékééy, onyaamaa jé'xy péky ajxy y'axta’ay; tijaty je'e pyatypé
jatu’'un ajxy je'e jyé’'xy pyéky. Maa je'e mook tse'exk yajpaaty kéxé

je'e mook ajxy jyé’'xy, je'e mu'u yuu, kaj je'e kyéxy myay; je’e jeya’'ay
tajpmaapy ajxy, koo je'e myook ajxy yajkéjxé. Je'e pikena'k tsékéépy koo
je'e mu'u y'amuuy xéémkoots ajxy je'e jyé'xy koo je'e mu'u kajptjoty
tyéke'ey, yé'é jeya'ay jyawiiyako'k ajxy; jyawojp, jyaka'ts, jyano’k
nijatu’un je'e mu'u kyakéxy, nékéé mayéépy je'e tenka'ané.

Je'e yajkoj: Marcos Cornelio Sanchez Ramirez

Ja'anyajxp ayuuk: Maria de Jesus Hernandez Francisco

o

Nokoo po’o pya’anpety”

J atu’un teety'ap’uunk ajxy myena’any nokoo po’o pya'anpety
wyinkootséépy tu'un méniték tsi'tsyk tyéké'éy yaaxpé jwe’ek ajxy
tu'un myena’any nokoo po’o kyéxy. Naak'ok kyootsé'éy mék je'e tsi'tsyk
ajxy jyakya'axy: “si, si, si”, wenék je'e po'o myékpéky. Nokoo koots
yajxon kyéxééky méét koo po’o janytyim y'any jotkujk je'e tsi'tsyk'uunk
ajxy nyijwéyéé, amonyék ajxy tu'un y'ity.

Ném é&jts nteety'ap myena’any nokoo kyootsé’'éy ménit je’'e po'o
pya'anpety koo kupk tsu'um jyaty ménit myékpéky. Koo pya'anpety,
nakéxy ajxy ntsékééyém; je'e étsy nmakajpt jeya’'ay méét yé'é
wintu'um akajpt ajxy tsyoony je'e po'o &jts npupéjpy: jii ajxy
pujxt yajyaaxpé, naje’e ajxy wajka’pt yajxuxpé. Kap pén tsyoky koo
je'e po'o kyutékoyép, jaawiijyukyaataanpé éjts maa taa naax. Koo je'e
po'o myékpéky nakéxy éjts jotkujk nmamé’éy, natsaay napiik, xontakpé
éjts tu'un.

Ja'anyajxp ayuuk: Maria Guadalupe
Morales Castellanos

*Elisa Ramirez Castafieda (comp.). Origenes y duefios, Colec. Hacedores de las Palabras. México,
CONAFE, 2001, p. 31.

Mixyuunk meéét yé’eé kaateety™

J atunék ajopé’é natékéék jeya’'ay ajxy tu'un tyupéjkyé kafetyujpé

tu'uk teetyjeya’ay méét tyo'oxyéjk méét y'ya'ay'uunk. Mejts ajxy

maa je'e kafetyéjk, je'e teetyjeya’ay méét tyo'oxyéjk nametsk ajxy

tyekéey kafetyujpé. 38
Nityu'umék je’e mixyuunk ajxy nyakeekyé; jim mixyuunk ijty _ ‘f_”“‘

y'ayé’éky, janytyim xontakpé tu'un. Jakem tyaj tyeety * il o

ajxy tu'un yajpaaty, nikyanajwé’éy tii jatanép.
Nokoo ajxy tu'un y'axpaaty, jakemeék je'e

mixyuunkijty téé myameé’'éy, kap ajxy yajkopkéy,

meéniték je'e teetyjeya’ay tyo'oxyéjk nyamayé

wenék mixyuunk ajxy nékxy y'axta'ay. Kap pén

ajxy pyaty, kap je'e mixyuunk najty jimén

maa ajxy najty téé nyaké'éky oy ajxy

jyaa'axta'ay kap ajxy nyakapaaty. Ménit

kutuunk ajxy y'awaané maa je'e kyajpt, jatu’un

tu'unpé jyawii'axta’ay ajxy, kap pén pyaty. Ménit

je'e ma'ijxpé ajxy oy myeyajtéy maaké je'e y'uunk

najty tu'un ménit ajxy y'awaané nokoo je'e

kaateety najty téé tsyu'utsy, jim tunjoty.

Ja'anyajxp ayuuk:
Maria Guadalupe
Morales Castellanos

*Elisa Ramirez Castafieda (comp.). Origenes y duefios, Colec. Hacedores de las Palabras. México, 1
CONAFE, 2001, p. 65.

Je’e uk meéet yé’e pixk

Uk: kérr, kérr, kérr.

Kapx metyaakpé: Jatunék uk najty wii nyixyitityé ménit je'’e myetooyé
nokoo ajxy najty wii jyé'éyé.

Kapx metyaakpé: Oy najty wii y'axta'ay maa jatu’'un myena’any ménit
tu'un myetooy:

Pixk: Kaj étsy yako'oky, kap manaa n'ixané.

Kapx metyaakpé: Nokoo je'e uk tyeky tsyajkajpy

Kapx metyaakpé: Oynyoxu'utsné je'e tu'un y'ijxyé, paaty ajxy tu'un
myena’any nokoo je'e jim nyakamaawitity ny'ix kéxp.

Ja'anyajxp ayuuk: Maria Guadalupe
Morales Castellanos

Yajmameéeyek”

Teety’ap tekywya'ats miitsy

étsy métyo'oyék tekywya'ats tsaa nakéxp,

nej ataa jukyajt nyaxy;

étsy yajnaixéyék nej yé'é

Xuuxt méét yé'é tipxt matoowép.

A jwe'e étsy nja'eepan je'e nkaijxypé,

nxu'tsoowaanpyétsy je'e nkaxejpy,

je'e oytyu'u étsy njaawiipyataanpy *

jatu'un je'e jotkujk jukyajtétsy paatép.
Teety'ap taaktaapyé

namaayétsy nej yé'é metya'aky y'opyétsémy,

nej yé'é muuxy tu'u oy yajkéxé'éky;

étsy yajna’ixéyék nej je'e kuma'ay

mwiinjwé’ép, nej je'e tsip je'e

maat mwiinkuupaaté’ép.

iKapétsy nmaméwa’'any yaamk'uunk!

Teety'ap, iétsy yé'é m'oyjoot méét

m'okyutujt yajmanékekéyé!

Ja'anyajxp ayuuk: Maria de Jesus

Hernandez Francisco

Nametsk y’ap ajxy*

Y’ap myetya'aky ajxy ataa, kutunkajp ajxy ijty nametsk. To'ok je'e,
kap konk najty yajpaaty méjyaxé je'e jeya'ay ajxy ween ajxy oy koo
yajtityéké’éy jim Chamula je'e metséé méét je'e éyowixyéé: je'e
kutuunk jaa yajtsumané je'e kityeepyé a je'e ku'uk jyayako'okan ajxy
je'e. Jejky jaa ku'uk ajxy myétmetyaky oy ajxy yajwinwé'éyé koo je'e
tsumy nyékxa'any.

Ataa tuunkméétpé ajxy kap je'e nyakapxyé maa ajxy je'e nyékx, a
je'e tyo'oxéjk ajxy y'ojotajt koo je'e uukpé téé nyékxy. Je'e tyo'oxéjk
ajxy kojkyapxajt koo je'e nyi'ap wyoopa'any méét y'axpopowa’any,
kap ajxy ijty myeyajtéwaany tiikéxp koots ajxy koo myejtsy. Koo ajxy
myejtsy wopo'oké ajxy je'e nametsk; ataa y'ap nékx ajxy je'e jotma’at
uukpé a jim ajxy je'e y'ok tsip patné pujxtéjk ka'aw ajxy je'e, jatu’un ajxy
nyawaanpejté koo je'e axéék ju'uky ajxy jyu'uky. Méniték tyo'oxéjk
ajxy myotoyajt a ooy ajxy je'e y'éxjuupyétsémy.

Ja'anyajxp ayuuk: Maria de Jesus

Hernandez Francisco

*José Leopoldo Hernandez Herndndez. Reflejo y vida de nuestras palabras, Chiapas, CELALI,
2004, p. 109.

Je’e xeketiiw meet
yé’e tsukt*

Yajxéé’antétsyp yé'é tsukt jyé'xy kya'ay, téétsy pojjoty, je'e najty téé
y'éxta’ay xéékopkjoty. Tu'uk xékétiiw naj yuuwitity, nyamejts je'e
tsukt a ném je'e nyamaay, étsy yé'é mjé’'xy wentyé pumooyé; ataa tsukt
jatu'un je'e y'atsooy:

—Muku'ukajp, éa tii mitsy téé mtuny manaa ataa je'xy étsy téé
n'éxta’ay?

—Jim étsy najty n'éy kamjoty —jatu’'un je'e xékétiiw y'atsooy—;
koo'étsy téé nwiiy'éy kap jatu'un téé nyapaaté’éy.

—Aa paa m'éép najty xéékopjoty —ném je'e tsukt nyamaay, tii jata’a
mkaa'etsy.

Je'e tsukt yajpété’ék je'e jyé'xy najty wiiyajxéététsyp,
meénit je'e myéjuttékééy.

Tsek ajxy tuném nejy yé'é tsukt, jatu'un je'e
tii manaa kyamaayjatép. Je'e nuux jeya'ay
oy manaa je'e tii kyamééte.

Ja'anyajxp ayuuk: Maria de Jesus

Hernandez Francisco

=
S 8

—— ¢

—

-', " S el R 2
/ "ajxté_'itsf_é._ 3'a Ayuuk je

ménit mtuunk mayép.

*Esopo. Las mejores fabulas infantiles, México, Epoca, 2004, p. 11.



Ayuuk’aamétsy nyajmetya’aky méét njaay e Ayuuk / Leo y escribo en mi lengua ¢ Mixe Baja
Je’ k jwé’ényty*

I o'ok je'e taj'ok yajté’ey:

—¢Tii jata’a nkayaném? Nii mook nkaméétajtém nej naa ankaaky
xékujkém.

Je'e ménit xéé akéjatu’'un jeya'ay kayék kyaméété.

Méniték je'e myejtsy ya'ayéjk tu'uk a myeyajtééw jaa taj'ok:

—¢Tii ajxy koo mtajymay? ¢(Tii ajxy jyajp?

—Kaayéek éjts nkaméét.

—Ka'ajxy mtajymay, yujwits néé tu'tsjoty jatu’'un jaam yajkuwook.
Nokoo naj yepeky étsy ajxy y'awané ménit mook min yajkuxita'any.

Nokoo je'e néé yepejké’ky oy jaa mixy ajxy y'awané je'e mixy tékéey
je'e tu'tsjoty ménit je'e myena’any koo kutu'uk
oré kyuji'tstu'utép.

Kyuji'tstut je'e tu'ts ajxy, may
mookké'éw je'e jiipy; je'e ajxy
xyékujk jatu'un ajxy je'e kyaay.

Je'e yajkoj: Juan Santiago Santiago
Ja'anyajxp ayuuk: Maria de Jesus
Hernandez Francisco

"B e

*Elisa Ramirez Castafneda (comp.). Maiz, Colec. Hacedores de las Palabras. México, CONAFE, 2001,
p. 24.

Yé’e teetyjeya’ay ujts no’pé*

N ém ajxy myena'any koo teetyjeya’ay oy jakem yu'uy. Koo je'e
teetyjeya’ay myejtsy maa je'e tyuntaakt tékééy yuupé, tu'ukit kéjx
nyawitsé'éy je'e ujts jim je'e jéén pyataky maa méeéy tyé'éts naj may;
jatu'un yé'é méey jyaktooy, kap je'e teetyjeya’ay yajkopkééy paa téé
jyéén matsy maa je’e ijty tyena'ay. Koo je'e y'axpaty maa je'e jéén ijty
tee pyéta'aky, téé ijty weenty pyatoonyé.

Nékx pyé’'ékyé yajpi'tspé kap je'e myajataaky oy jeya'ay ajxy pyupety,
namajktékéék jeya'ay ajxy y'ooy. Je'e teetyjeya’ay oyoy je'e tsyékéey
janytyim myéj je’e nyo'okeéy, wiink kajpt pa'a je'e yajmano'okéy San
Juan Iztaltepec je'e kajpt xéé'aty mataxkmoko’x peexy je'e yajkujuyé.
Je'e teetyjeya’ay ujts no'okéyép Maximiliano je'e xyéé'aty; ménit je'e
teetyjeya’ay nyékxy maa tyéjk nyakapx nej je'e jyajty méét maa
je'e nyo'okéy, oyoy je'e méj nyo'ky
mokoxmoko’'x xapk je'e kéjx tyoy.

Jatu'un je'e teetyjeya’ay jyajty
y'apejty.

Je'e yajkoj: Arturo Lopez Lopez
Ja'anyajxp ayuuk: Maria de Jesus
Hernandez Francisco

*Elisa Ramirez Castaneda (comp.). Maiz, Colec. Hacedores de las Palabras. México, CONAFE, 2001,
p. 38.

Je’e nuuxajpée”

J im jeya'ay najty to'ok janytyim éyoop a janytyim nuux. Oy anejpy
je'e jyukyaty jaa ja'axy tse'xp je'e yuukjoty yé'é je’e to'okjaty
tyo'py ménit xété'ény je'e pyaaty jatu'un jyujy myuku’'uk wyowitép.

Jatu'un, ataa ya'ayéjk ijty myena’any, japoom japoom je'e jyanékxy
yuukjoty ja'axy tsye'xpé, a je'e nuux kyéxp je'e ké'éwa’ats wyonpity.

Wiink xéé&, je'e nyékx jato'ok, jim je'e naan tu'uk pyaaty ménit je'e
tyekéeéy kop yajmetya'akpé:

Koo ataa naan a nyako'oképétsy, ntookaanpyétsy je'e tu'un
meéétataanpyétsy xété'ény njuyaanpyétsy tseetyaj, tu'utaanp ataa
japoom japoom njuyaanpyétsy atsémtaj; ataa yajminaanpy atsém’uunk
koo yeeka'any ntokaanpyétsy, a ménit may xété'ényétsy méétata’'any.

Ménitétsy meektaj njuya’any, paky je'e myayéwa'any, jatu'un,
janytyim pakyétsy, nékxy mayé'é njata’any méét karré méét wajtaj
étsy njakjuya’any, a nimanaa’étsy nka'éyowané.

Ja'anyajxp ayuuk: Maria de Jests
Hernandez Francisco

*Lucila Mondragdn y otros. Relatos purépechas, Colec. Lenguas de México, nium. 12, México,
CONACULTA/DGCPI, 1995, p. 27.



Serityéjk ajxy”

J e'e nya'ap nyateety kaj ajxy tu'uk it ijty tsyanaay tu'ukit je'e ataa seri
ajxy yajmameéyé paaty ajxy y'omtsoo kajptjoty tu'ukit kyatsana’'ay.
Jekyén, je'e méj teety seri ajxy ijty myena’any koo je'e téjk tu'ukpakyé
je'e jiipy mtsana’awép, paaty ataa ajxy jatu'un tu'ukit kya'ity, paaty
oytyéjk ajxy kyakojy kyama'xy, kepy tyéjk ajxy atéy nya'atyuunpy, méét
jowaay jatu'un ajxy je'e pakyé tyéjkjaty jiipy téjk jotjoty tuk ak ajxy jiip
yajjot’ootséépy. Kap ajxy je'e méj y'atyuny jakooyé je'e metsk xapk
y'amataaxteké.
Jimék, ajxy awiink jyakyaj'éxkemé’éy je'e ajxy yajtuunpy nej kayé’'énty.
Ataa seri jim ataa ajxy mya'ay tsaapyu’'uwiink, o tukwit kéxp. Koo
je'e xéékopk myetsy mejypya’a ajxy je'e nékxy mya'ay, maa je'e matsa’a
kyéxé'éky méét maa je'e mejynyéé yajmatoy. Janytyim we'enyty ataa seri
ajxy kyéjxt ma'ay; jakoo je'e mutsk méét nityu’'um jeya'ay, je'e jim mya’ay.

Ja'anyajxp ayuuk: Maria de Jesus
Hernandez Francisco

*Federico Navarrete Linares (coord.). Hijos de la primavera. Vida y palabras de los indios de
Ameérica, México, FCE, 1995, p. 35.

Je’e teetyjeya’ay méeéet
yé’é mook

J eky'énék ya'ayéjk najty jim tsyana'ay maa kajpt jakem
janytyim kyuwantéyék méj najty nitii tyaj naj kyamo’oy. Je'e
myook yu'tsypék méjk najty je'e kap tyaj yakixaty.

Naak'okék mook nyi'ipy yu'tsypék méjk je'e maa tyéjk. Méniték je'e
tyooky. Naak'ok je'e tyaj jya yujkwa'any mook, jatu'un je'e y'atsoy kap
nayejkék yé'é tu'un myojwaanpy. To'okjaty je'e mook ma’at ijty myo’'oy.
Janytyim jyéépyék tyaj, jotmayajpék’ ijty koo y'uunk tu'un jyatké'ey.
Anaxyék nyakawintuk najty janaany tsojpék méj myook kwentaty.

To'ok tu'un koots je'e teetyjeya’ay myotooy nokoo najty ajxy wii
yajyu’'xy maa je'e myook najty tu'un y'ity ménit oy y'ixé'éy téék
méjk kyéxy tyéénké'éy jatunék je'e kipxy pyajajpé téénkééyéek
je'e teetyjeya’ay tu'un. Akaa pajk tu'un myaméeéy. Koo je'e tyaj
myatoy oy je'e y'ixy, nyaxku'eepééyék y'uunk je'e; akaa pajk
najty. Ménit tajjeya’ay myenany omtsoo tu'un wiikwantéyé
méét wiiwyintuké, paatyék tu'un y'o’oky.

Kajpt metya’aky
p— Ja'anyajxp ayuuk: Maria Guadalupe
- Morales Castellanos



Je’e nuux meéjtsiin™

To’ok, najty je'e, koo nuux méjtsiin ijty tyékéwa'any, nyamaay
ajxy je'e:

—Muku'uk: tii miitsy mkatuny, nakéxéé éjts ntuny a miitsy kaj.

Je'e méjtsiin jatu'un y'atsooy:

—Tu'uk xéé étsy téé njéyéy, anu'xéépyétsy.

—Kayjye'e étsy nyajtéépy paa m'anu’xéépy —jatu’un je'e y'atsoowé—
koo je'e oy wenyty mtunép. Yé'é xim to'okkéépy mnama'ay.

Jatu'un jaa xéé nyaxy.

Jaa nuux méjtsiin kaj je’'e myapéjky. Tsuu najty je'e to'ok, jaa méjtsiin
ajxy kwenta'ajpé jyanamaayék:

—Tun oy wenyty, puto’oxy.

Ménit ataa y'atsooy:

—iTunaanpétsy oy namanaa xée!

—Kaj oy namanaa xéé mtuna'any —ném nyamayé— japoom kyéxp
temy tyuntsonta'ak. Jamyets nej ataa tu'un mnama’ay.

Ja'anyajxp ayuuk: Maria de Jesus
Hernandez Francisco

*Horacio Quiroga. Cuentos, México, Editores Mexicanos Unidos, 1992, p. 161.

Kixy ajxy metsk yajxonép

J imék mixy najty néépa’'a ijty mya'ay. Nanakoopék
metsk kixy ajxy y'apétsémééy; koo je'e mixy
myapété’'ky nyaméjk yé'é kixy ajxy ijty tyena'ay. Méniték
kixy tu'uk kyapxy. Jatunék myenany: (
—Jam maa étsy ntéjk, ¢mena’anpé tu’'un?
Ménit mixy y'atsooy:
—Oy, nékxaanpétsy.
Kuwaay yonyék kixy ajxy najty, méét janytyim yajxoné.
Nékx ajxy tu'un yo'opy. Ménit je'e mixy y'ijxy, majaty
tsaa je'e najty. Ménit je'e kixy myenany:
—Téé ajxy nmejtsém.
Jakoo ajxy tu'un myenaany ménit ajxy y'atékoyééy.
Ménit je'e mixy y'ep wonpijty, kap kixy ajxy maa
kyéxé'éky. 4
Janytyim tsékééy je'e mixy tu'un, metskék tsa'anyty
oy Y'ixy. Pi'ikyaanpyé maa tyéjk wyonpijty oy tyaj
tyeety y'awaané.
Jatu'un ataa metya’aky myay.

Ja'anyajxp ayuuk: Maria Guadalupe
Morales Castellanos

*Elisa Ramirez Castafieda (comp.). Aguas, Colec. Hacedores de las Palabras. México, CONAFE,
2001, p. 63.

Je’e kaa meet ye’e tsi’tsyk”™

Kaa najty ujtsyo’opy; méniték tsyékééy koo myétooy; “tsyiitsy,
tsyiitsy”; ménit je'e kaa myenany:

—¢Tii ataa yé'é? Méj animalé janytyim myéjpé ataa yé'é. ¢ A koo étsy
meéj yé'é xyako'okép?

Je'e kaa méjwa’'k méét y'e’'p maa je'e jatu'un myétoy ménit y'ijxy koo
je'e ujts’aaypa’k ya'axy ménit je'e kaa myenany:

—dAa miitsyé? Aa paaty étsy téé xy'atseké’'éyé; mtsip tsojp yé'é
jatu’'un ween nikyojxém.

Tsi'tsyk je'e najty tu'un, je'e kaa tsip tu'un yajtsontaak. Ataak ajxy je'e
meéjnéépa’a. Kéjx myuku'ukajp ajxy myéjwoy.

Je'e kaa myéjwoow je'e kaateety, je'e ujts’'atsém, je'e pa'uk, a je'e
tsi'tsyk myéjwoow je'e xépi'inyty, je’'e tsatsy'uunk méét méjtsiin.

Koo ajxy najty tékéwa'any nikyojxép, je'e kaa méét je'e jyamyéét
yajpyé’ké ajxy je'e jwe'e ataa tsi'tsyk jyamyéét ajxy jyotkééy maatéjp
maatsu'ts, jatu’un ataa animal’uunk ajxy oy myéjata’aky.

Je'e yajkoj: Ermelindo Méndez Méndez
Ja'anyajxp ayuuk: Maria de Jesus
Hernandez Francisco

~ Najxtékats maa y&'é Ayut
ménit mtuunk mayép.

*Direccion General de Culturas Populares e Indigenas. Relatos tojolabales, México, DGCPI, 1998, p. 31.

Je’e anyém meét yé’e kute’x”

J atu’un teetyjeya’ay je'e anyém myatnipyaaté méniték je'e
nyamaaye:

—Tyam étsy miitsy myajnékxa’any.

—Kaa'étsy xyajnékxy —ném je'e ya'ayéjk myenany.

—Kutuktujkxéé étsy mina'any, ménitéts myajnékxa’any.

Wonpijték je'e teetyjeya’ay maa tyéjk ménit je'e tyo'oxyéjk tu'un
myetmatyaaky nokoo je'e anyém tu'un nyajnékxa’any. Ménit je'e
tyo'oxyéjk myenany:

—Kap oy xyajnékxa’any, manaa je'e xy'ijxy mkupe'eny naijty;
nikyume'xéé té'x ween tu'un xykya'axkapy.

—Ja'oy —némeék je'e ya'ayéjk y'atsooy.

Nikyume'xék je'e teetyjeya’ay. Apaaték je'e xéé tu'un, mejtsék je'e
anyém meénit je'e teetyjeya’ay tu'un
yajtééwe.

Kap pén jii jatu’'un ajxy y'atsooyé.

—Ja'oy, paa kap je'e kupe’eny jii, oy ataa
kuté'x étsy nyajnékxa'any —myenany je'e anyém.

Ja'anyajxp ayuuk: Maria Guadalupe Morales Castellanos

*Elisa Ramirez Castafieda (comp.). Cuentos de engafio, para hacer reir y fantdsticos, Colec.
Hacedores de las Palabras. México, CONAFE, 2001, p. 27.



Je’e puya’ay ajxy

J atu’un puya'ay ajxy najty naa tékéék; metskék ajxy najty kwanteéy,
tu'uk y'utsy ajxy myéét kap ajxy najty nyakatsoky. Jatu'un to'ok
myook ajxy oy tyooky ménit xyété'ény ajxy yajna’ixééy; ménit je'e
mixyuunk yajtééy maa je'e xété’'ény ajxy tu'un téé mpékyé.

Meénit je'e ajxy y'atsooy nokoo tsaa ajxy tu'un tyo'ky, myapéjké je'e
mixyuunk jatu'un oy je'e tsaa tu'un y’axta’ay, jatu’'un oy y'awané’éy.

We'enté Tyosteety tu'un pyupejty, kéjxé je'e tsaa kyojy akaa oré. Kejxé
tu'un jyuy ajxy. Nokoots je'e myejtsy maa tyéjkén may xété'ény tu'un
myamejtsy. Ménit je'e y'ajtsy tu’'un ajxy yajtééy maaké je'e xété'ény
tu’'un pyéjkyé ném tu'un y'atsooy nokoo tsaa oy tyooky, téyajt tu’'un
myenany.

Je'e y'ajtsy ajxy oy tsaa ajxy tu’'un y'axta’ay, nipén je'e kyajuy, janytyim
jyotma’ték ajxy je'e tu'un. Y'ojék y'utsy ajxy nokoo jatu'un najty ajxy téé
wyinéényéé, téy metyaakpék je'e mixyuunk najty tu'un.

Najx je'e xéétsuu, je'e y'ajtsy ajxy kap je'e nyajwééy nepyaanp je'e
y'utsy tsaa tu'un jyuyé.

Kajpt metya’aky
Ja'anyajxp ayuuk: Maria Guadalupe
Morales Castellanos

Je’e oy uk

Ametsk jeya'ay naj tsana’ay kajptpa’a. Tu'uk oy uk
ajxy myéeéete.

Kap jyejky koo je'e ametsk jeya'ay tu'uk le’k'uunk ajxy
nyamoye.

Najx je'e xéétsuu jotkujk ajxy najty ity tu'uk téjk méét
je'e uk. Nejy jyujy myuku'uk ataa uk ajxy ijty jwé’éy, je'e
uk jaa le'k kyuwenta’ajpy méét myétayée’'éky koo yé'é tyaj
tyeety tyépéky.

Tsuu yé'é jeya’ay ajxy tyéjk pétséémy tsu'utsy tsaapyé
a je'e le'k mameéey je’e téjkjoty maapé, je’e uk jiipy
kuwenta'ajp.

Meéniték ajxy najty éxta’akané kaapy, koo je'e uk tyéjk
pyétsémy maa je'e le'k ijty mya’'ay,

xontakép méét nyi'awe'eyép

pyétsémy, né'ty awa’ajné uk




Libro de lecturas / Na’ap metya’aky noky

je'e. Ataa jeya'ay ajxy y'ojotajt koo je'e uk yé'é le'k teé
tsyu'utsy, ooy teetyjeya’ay je'e tujt kyapé'éky tekéék'ok
je'e uk y'op tyujé.

Ménit ajxy je'e tyéjktékéy; ooy ajxy je'e y'ixy tii je'e téé
jyatyé koo ajxy myejtsy jiipy je'e le'k kyo'na’ay.

Jotkujk ajxy myaméeéy koo je'e le'k ajxy téjkjoty pyaaty,
koo ajxy y'ijxwonpijty jim méj xoox je'e atsu'uts
apéké’éy wya'ajna’ay.

Ataa jeya'ay ajxy tajép mayép ajxy je'e myaméey, koo
je'e uk téé y'ok yak'o'oky, je'e uk jaa xoox je'e yak'o'ok
jatu'un jaa le'k koo kyatsu'tsé.

Kajpt metya’aky
Ja'anyajxp ayuuk: Maria de Jesus
Hernandez Francisco

Je’e muku’ukajp ajxy

meéeéet yeé’e ose”

N ametsk muku’ukajp ajxy osé pyaty:
Tu'uk, janytyim wyintsé'éty,

a'x jéxké'ém nyiyu'tsé;

a je'e tu'ukpé, kap tsyekey,

nii'o’oky pataaké.

Je'e 0sé méjyo’oy maa yé'é yajpaaty;
jatu’'un ajxy myena'any, koo ataa animalg,
kaj jeya'ay o'oky tsyu'utsy,
kéxyé nya'ijxy kyu'ijxy méét nyato’'onyé,
xyu'kmajtsé yé'é jyéput méét y'aaw;
kap jujky jwééy,

wﬁ -.4‘* 4 a-“g T Loy

*Berta Hiriart (comp.). Antologia. Fdbulas cldsicas, Colec. Libros del Rincén. Méxi SEP/Lectorum,
2002, p. 39. o

niiweenyty kyayu'xy;
jatunék, koo je'e wyonpijty jatu'un myena'any:
“O’okyé ataa nejy je'e nteety'apétsy”.
Méniték je'e tu'ukjeya’ay ijty téé tsyekéey,
koo je'e janytyim oy ajxy nyimyukukaatyé,
maa je'e a'x jéxké'ém pyétsémyek,
nyamejts je'e myuku'ukajp,
je'e téé nyi'o’oky pata’aky
xonta'ak koo je'e nej téé kyatunyéeg,
ménit ataa nyamaay: “Mnajwé’épy koo étsy n'ijx
koo osé téé xytyatskmakapxé'ey”.
“éWaanp xynyamaay?”, tyam mnama'awany
waanp myenany; ném yé'é myena’any:
“Jatyékoy yé'é muku’ukajp jatu'unpé,
koo ataa téé xy'ixy tsip tuunp myajpaaty, téé ataa
xykyupyé'éky”.

Ja'anyajxp ayuuk: Maria de Jesus
Hernandez Francisco

Kwantéy jeya’ay

N ém ajxy myetya'aky koo jeky yé'é jeya'ay tsoonpé
jim Tamulté naaxjoyooty, kwantéy jeya’ay ajxy

ijty yajniyu’'tsép yuukjoty. Y&'é jeya’ay may ijty je'e
myeetsy; me'tsp ijty je'e téjkjoty, mye'tsyp waj, méét
to'oxyéjk ajxy ijty je’e myatsy, matyuu ajxy ijty jyatké’éy.

Koo meétsé’é kyéjxné myanyé, pénjaty ajxy ijty téé
nyityutsyé'é, wyonpijpé ajxy maa je'e tyéjk yajwa'ats
ajxy je'e nyamejtspety; je'e tu'ts, je'e kay je'e u'uky
naaxwin wya'ajnanyé a jé'é mook xijnaapy.

Otyekyaam jeya'ay ajxy nyawatsy maa ataa kwantéy
jeya'ay. Koo je'e me'tspé ijty myetsy, téé jeya'ay je'e
xété'ény naj yu'utsy naaxpa’k; maa ajxy ijty je'e tyajé’'éy
nejé'é ajxy ijty je'e kyajamyejtsné jatu'un ajxy ijty
yajtékoy.

Ném ajxy myetya'aky koo ijty je'e jéén ye'enpétsémy,
maa je'e xété'ény ijty yajpaaty. Neje'e jeya'ay ajxy ijty
nyatajtu’uty; je’e majt xéé'ajpé butifela ujts ijty je'e
yajpaaty akéeé oré xété'ény.

Jatu'un tu'unpé, ajxy myena'any koo je'e jeya'ay ijty
nyékapxy koo je'e xété'ény téé pyaaty; atékooyéépy je'e
xété'ény, jatu'uyé ijty je'e kyuyaam kojy.

Pén ijty je'e xété'ény paatpé, kaj ijty nyakapxy jatu'un
ijty je'e kya'atékoyé'éy.

Kajpt metya’aky
Ja'anyajxp ayuuk: Maria de Jesus
Hernandez Francisco

Je’e Juana meéeét Miguel

J atunék kixy tu'uk najty xyéé'aty Juana, janytyim tsyojpyék nyi'ap
najty tu'un; yé'é teetyjeya’ay nyajweé’'épyék koo tsyokyéé.

Ménit je'e teetyjeya’ay tu'un nyakapxy nokoo je'e tyo'oxéjk
janytyim tsyoky, nipén tu'un najty kyamapéky.

Wenék ajxy tu'un myapéky, patyék je'e Miguel myenany ween
kéjxt kéxp yujko'okyé méniték tyo'oxéjk ajxy ween y'awanéé koo
tsa'anyty téé tsyu'utsyéé; ménit ajxy kyutyuny.

Nokoo ajxy je'e jyantsy mejtsy maa tyéjk, je'e Juana pyi'ikyaanpy
je'e y'axtepxpétséémy ménit je'e yajtééy tii je’e nyi'ap najty tu'un téé
jyaty, ménit je'e y'awaané nokoo tsa'anyty téé tsyu'utsyéé koo je'e
tyémy’o’ky.

Kapék ajxy tu'un koo nyamaay, koo je'e tu'un myetoyajty, ménityé
ja'a kixy y'oop oy nyiyo'tééyé. Ménit je'e Miguel pyété’'ky téé je'e
tyoxéjk najty y'o’kné tyékeéyek jéépyé. Ném je'e myenany najooték
je'e tu'un nyaka jatkééy, kapék tu'un xép téé jyatyee.

Nityu'um Miguel myaméeéy janaanytsojp tyo'oxyéjk najty tu'un
jyamyetsy, paaty tyékééy uukp.

Kajpt metya’aky
Ja'anyajxp ayuuk: Maria Guadalupe
Morales Castellanos

s

Je’e tuk’uunk meet ye’e lek
To’ok je'e tuk'uunk lek pyaaty néépa’a a ném je'e nyamaay:

—Yé'é miitsy mni'x ak ju'ux yé'é a kaj miitsy naa yajxonép, paaty
miitsy pén xykyatsoky; ataa najupétsy, jwe'e ataa juuny méét yajxon oy
pyén tu'un yajxon y'ixy.

Nokoo yé'é lek tu'un myotooy, jotmaytyékééy. May xéé je'e najx. Jopy
najty je'e koo tuk'uunk najty wii xéé'anté’étsy paxy nyakéxp oyoy najty
je'e tipyéé, a nanokoopé méj ya'ayéjk je’e myéjwa’ky jim xuumy méét
pujxt je'e tsyéme.

Je'e tuk’uunk jaa pyé’'ékaan yé'é ya'ayéjk myaijts je'e. Je'e ya'ayéjk ok
kopk yajmetyaak:

—Ataa tuk manékxaanpyétsy tsu'tsék oyoy ataa tsyu'utsy y'oykyaany.

Koo je'e lek tu'un y'ijxy ném je'e tuk’'uunk nyamaay: miitsy
mnaméjkétsy ijty nyajpaaty, miitsy ya'ay téé mxi'iky koo étsy je'e
n'oxékajné, a maa miitsy miné’'éyén, koo je'e myajxon méét yé'é
mtsu'utsy y'oykyaany, paaty je’e m'o’ok téé mpaaty. Je'e lek xiiktakajts
je'e koo ata tuk'uunk jatu'un jyajty ménit je'e nyétéke.

Patyék, paa jim jeya’ay kaa yajxon mpaaty, kaa’ mnaxi'iky. Ween tu'un
mkajaty mka'apety nej yé'é tuk'uunk.

Je'e yajkoj: Neri Garcia Valencia
Ja'anyajxp ayuuk: Maria de Jesus
Hernandez Francisco




Je’e tekeek’ok o’ok
wonpijt”®

J im Tapotzingo ya'ayéjk janytyim kwantéy

ijty tsyana'ay. Motu'unyty je'e jyukyajt téé nyaxy
tu’'un kwantéy ijty; nokoo je'e pya'anpejty, pakya
je'e y'okyeé.

Koo je'e o'oky jeya'ay ajxy jyayajnikyupékané, y'ijxy
ajxy koo yu’'xy... O'ok wonpijt ménit je'e jato’'ok
y'o’oky; oy ménit jato'ok yu'xy, ménit jyujypyéjk.

Tékéek'ok je'e y'ok wonpijty.

Ménit je'e tyékééy metyakpé nej je'e tsajpt’joty
tée y'ixy.

Jim je'e to’oxyéjk y'ijxy koo wyit pujy luut té'ény ja
wit myéét. Ném nyamayé ataa to'oxyéjk naxy taa ijty
nyéxéé tuny, paaty je'e jim kéxp kyumotooy.

Jim méét je'e ya'ayéjk y'ijxy, koo je’e jim
jéénaayjoty tyena'ay. Jwe'ek kyumotoopy koo je'e
xété'ény ijty tsajptéjkjoty kyayeky.

Yé'é o'ok wonpijtép ném yé'é jim kéxp nyamaayé,
ata'ak jiipy naaxwiin a nékx metya'ak néj jaa kaa oy
jeya'ayajp ajxy jyaty yam kéxp.

Weenyty ijty, oy je’'e to'ok o’oky y'okné. Tyosteety
je'e namaay nékx ataa yajwinkapxé'éw jiipy naaxwiin
paaty je'e wii yajjujpyéjky.

Nokoo je'e y'o'okng, yajwitpékééy a pyata’'ak ajxy
o'oky kaxéjoty, tu'uk tsuum ajxy wintsunajxy kuu
japoom oy nyaax tékéénye.

Je'e yajkoj: Kaj yaj najwé’éy
Ja'anyajxp ayuuk: Maria de Jesus
Hernandez Francisco




Atsej myetya’aky

J ekyé yé'é mook kaj yé'é ijty pén ixyé, téém tsa'am yé’'é jeya'ay

ajxy ijty jyé'xp. Tu'ukxé€, may jeya’ay ajxy nyékxy ujtsjoty, may xéé
may kyoots ajxy jim y'ijty. Jim may animal’uunk ajxy pyatyé tsyu'ts kyaay
ajxy je'e tsuxk. Ménit ajxy y'ijxy nokoo je'e nuj, jim tsyémnékxy, poop
méét pu'ts; ataa jeya'ay kap je'e nyajweé’éy tii je'e jatu'un.

Ménit ajxy myenany tsék yé'é nuj ajxy payo'oyé. Ménit ajxy jim
myejtsy tsaa naméjk aa jim ajxy y'e’'py koo je'e jiipy poop yajpétsémy.
Je'e jeya'ay jaa ku'eepéy je'e jiipy, janytyim akoots paaty je'e kya'éxkapy
tii je'e jatu'un ajxy yajpétséénpy.

Miny'axyépy ajxy nyimayajtéwé nej njotkéyém koo yé'é npatém yé'é
nuj wii jyatsé’énpy. Tu'uk je'e tsaa tyékeéy pikxpé oyoy je’e jejky pyikxy,
aa nanakoopé je'e tsaa oy kya'ay awaats je'e jim maa je'e mookpajk
yajpaaty, may je'e nuj jyutpétséémy yajkataaw je'e jeya’ay ajxy je'e
najty wii tsaa pikxpé.

Kataaw je'e jeya’ay tu'un, tsaa nakéxp je'e kyopk kyuwopéy aa tékééy
je'e né'ty xé'xpé. Maa je'e nyé'ty xé'xyén jim tsapts péjt je’e may
pyétséémy. Ménit xéé jeya'ayajp najty, méniték je'e oy atsej muux kyojy
koo kyop nyé'ty xé'xy.

Je'ekyéxp je'e jeya’'ay mook oy y'éxpaatyé, méniték myaméey koo je'e
ajxy kyayata'any nej jata'ané ajxy kyayaty.

Kajpt metya’aky
Ja'anyajxp ayuuk: Maria de Jesus
Hernandez Francisco

Jeya’ay jaa mayéeé’ataan
myetya’aky

J eya'ay tu'uk jaa mayéé’ataan yajmixétuné je'e
janaany’ok ween je'e xété'ény tu'un pyaaty, oy manaa
ijty je’e y'éyoy nijatu’'un je'e xété'ény kyametsy.

To'ok je'e nyékx jim kyamjoty. Jejky yo'oy i'x xapk naj
kyametsy koo je'e kwaay anyaapy pyaaty ménit je'e
nyamaye:

—iMuku'uk! —Aje'e teetyjeya’ay ném myetyaaky—
Tii étsy yé'é muku'uk koxy nyama'ay kajxé étsy yé'é
na'ixyépe.

Ménit je'e kwaay anyaapy nyamaay:

—déNej myajpaaty? éTii oy manaa jotmay méét koo
mwitity?

Ménit je'e teetyjeya’ay oy naxu'utsné jyakjajty may
tijaty ijty je'e tsyoky; a jatu'un y'atsooy:

—Teéy tu’'un nej mana’any, jotmayajpétsy kaj je'e
nyékémetsy je'e nyajmayjajpyétsy.

—Oy motu'unyty mjajuyét nimanaa je'e yuk jaxété'ény
nkapata’any, yé'é xété'ény miitsy wii yakjuupy téé
ajxy yajnakata’aky je'e xété'ényaam mtéjk ajxy xim
y'atyuny janytyim kuruunt méét yajxon. Akée oré je'e
pya'a. Teetyjeya'ay étsy motowijté, jaa wenytyé
je'e mtéjk kyamay, a yé'é mjukyajté jaa tu'uk juméjt
mjukyata’any ménit je'’e m'o’oka’any. Jo'oy, nékxpétsy
tyam, nékx je'e jim kamjoty wititijpé.

Je'e kwaay anya'apy atékoyééy a je teetyjeya’ay
jaknékx tajép mayép maa kyam. Kaj waanp myenany
nokoo je'e tu'uk juméjt jyakjukyata’any.

Jatu'un nej je'e kwaay anya'apy nyamaay, tu'uk juméjt
je'e nyajxy ooy teetyjeya’ay y'o’'oky.

Kajpt metya’aky
Ja'anyajxp ayuuk: Maria de Jesus
Hernandez Francisco

Je’e kaateety meétye’e
tsatsy’uunk”*

669 N ékx axéék animalé miitsy, naax yajte’kéépy!”
‘ Jatu’'un myekapxy je'e kaateety yé'é tsatsy'uunk. Je'e
tsatsy'uunk, janytyim tsetyuun, ménit je'e tsip yajtsontaky.
“¢Nej ném mena’any koo étsy ntséké'éy? Je'e waj oyoy je'e myeké kee
miitsy a oy nyanejy étsy je'e ntuny.”
Koo je'e jatu'un y'ok myenany ménit je'e y'amu’uy tsip je'e tu'un
yajtsonta’akanpy.
Xuuxt yajmananp méét janytyim
y'ametya’aké. Ménit ya'ay je'e
nyiyujjwijpé, kaateety jaxké'ém
atu'un je’e yo't pa'k nyékxeey.
Je'e kaateety nej ku'in ataa
nyiitsy wyiin'joty kyéxé'ky
koo je'e oyoy jyotma’aty.
Motu'unyty animalé
ajxy najty jim wintuum
kéjx ajxy je'e nyiyu'utsyé.
iJe'e tsatsy'uunk
je'e tu'un namany
atsékééy jaa
kaateety oy
nyamaal

*Jean de la Fontaine. El tesoro de las fabulas, México, Hemma, 2000, pp. 3-5.

Tyéj paky ya'ay je'e nyé'ty muuky y'api'taamy. Je'e tsatsy'uunk
nyaxikypy jaa kaateety koo je'e tyeky akéé né'ty téé pyataaké, a ataa
kaa jim je'e yatsytyéépy koo je'e téé tsyu'utsyé, méét je'e tyu'tsaam
jyanijyéwojpé axté oy je'e y'anu’x katay.

Je'e tsatsy’'uunk xontaakép je'e wyonpijty, koo téé myéjata’aky a nej
je'e téé y'amuuy koo tsip yajtsonta’aky, jatu’'un je'e nyekxy ween ajxy

myetoyaty koo ya'ay téé myéjata’aky.
Jim tu’'u’aam je'e poxyp ta'akyjoty kya'ay jim je'e y'o’ok oy pyaaty

téeé ijty je'e y'ok nikyumayéé.

Ja'anyajxp ayuuk: Maria de Jesus
Hernandez Francisco

Najxtékats maa yé’é Ayuuk jeya’ay y’ayuuk noky ménit
mtuunk mayép.

Je’e tuk méet yé’e tsukt”

N éé jutjoty, tuk najty tu'uk
g3203 tsukt nyamaapy:

it —Nej ataa téétsypoj,

izt étsy namaayék, ¢tii mitsy, mjé'xyp?
i —Mookpajk, y'atsoy,

meéét oy naatii pajk,

je'e mutsk xéékop nyakekpy

jiipy njutjotyétsy may je'e nméété.
—iAy!, imiitsyya'ay!, —myenany
je'e tuk, yakjweepy—:

iJanytyim oy jukyajt myaj najxyp!
iJanytyim oy, miitsy m'ity!

A maa étsy miné’éy. jEtsy y'oop!
Yaa néé jutjoty ntsi'tsna’ay

*Berta Hiriart (comp.). Antologia. Fdbulas cldsicas, Colec. Libros del Rincon. México, SEP-
Lectorum, 2002, p. 55.

nej ataa juméjt nyaxy, opyénejpy étsy
nkay tu'uk o metsk animal’uunk.

—A nej yé'é juméjt nyaxy

¢Tii mtuunpy?, —yajtééw je'e tsukt.
Ataa tuk atsoow: 3,
—Etsy, temytyéyaijt, japoom japoom
étsy ma'ay maa ataa jut \
maa ataa mo’'ontsjoty,

to'okjaty, étsy xy'ixép naaxwiin

joot pawijtsép.

—Aa kaa waanp mmena’any,

ném je'e tsukt'uunk y'atsoy,

yé'é yuu mitsy méeétpe,

kaj yé'é y'axék jukyajté;

je'e mkutujt yé'é néké jatu'un,

je'e ya'ay ajxy tajmaapy myéét kayéék,
a je'e nuux manaa katuunp,

yuu méét je'e y'ity.

Je'e yajkoj: José Joaquin

Fernandez de Lizardi

Najxtékats maa yé’é Ayuuk jeya’ayy ayuuk
noky ménit mtuunk mayép.

Tsoky xeéeé tu’un najxp”

J e'e teety oyoy je'e y'uunk y'ok’e’'py a ataa mixy
yujkojx je'e kyé'é meex nakéxp.

—ijOy je'e tu'un! jJanytyim oy!... Etsy motows,
meéététsy kutujt koo miitsy nyajna’ixé'éwép je'e oypée.
¢Mnajweéépy oy tii yé'é tyuunpy? iTéé yé'é mkopk oy
myajtajy myajmay tii tu'un jatanép?

—déJatanép?... ¢Tii?

—Nokoo miitsy mpékét méét yé'é kixy. Ok ix oy: méét
juméjt koo oy yé'é mkop myajtaj, myajmayép. ¢ Najwéépy
pén yé'é? iMaa tsyoony? ¢ M'ixyé pén najwéeépy nej yé'é
jyukyajt nyaxy jim Montevideo?

—iPaap!

*Horacio Quiroga, Cuentos, México, Editores Mexicanos Unidos, 1992, p. 16.

—iTii ajxy jim tyuunpy! jAa! Kaj yé'é mwiinwjé'ép
tu'un mtuny... kaj je'e mjamyé’'ét... étsy nanéénpy.
Pikena'k'uunk je'e, kaj nyajwé’éy tii yé'é tu'un tyuunpy.
éMnajwéépy tii ajxy nyajukyajpy?

—iKaj! Kaj étsy najwé’éy méét kaje'e étsy nyajté’'épy,
oy miitsy njateetyaty...

—ijAa, aa, aal Ménit je'e nmetyakém. Kaj nej teety
makapxy, nej koo matyiip ya'ayéjk makapxy.

iMjotma'atpata’akyp nej ataa mnama’ay, yajtéw tii yé'é
kixy tyaj kyapy myéttuunpy; yajtéw!

—ijJatu’un! Najwéépyétsy koo yé'é tee...

—ijAaa! {Najwéépy koo yé'é Arrizabalaga myéétaty? éA
nokoo yé'é o je'e tu'ukpé jim Montevideo nakayék yeky?
iA kajwaanp mena’any!

—iNajweéépyétsy, jatu'un! jAtaa mjamyé’ét, kaj pojp
yé'é jyaméété! Jaa'oy jatu'un koo yé'é téé mtsoky...

Nékx yé'é kixy paat nékx nakwenté, nokoo
m’éxameé’'éweép.

Ja'anyajxp ayuuk: Maria de Jesus
Hernandez Francisco

Je’e poo méét je’e pa’uk”*

J atunék najty poo méét pa'uk yajpaaty. Jwe'ek poo najty tsaa wii
y'atujp, ménit je'e pa'uk yajtééy:
—¢Tii tu'un m'atujpy, poo?
Ménit je'e poo y'atsooy:
—Tsaa tu'un étsy nwii y'atujpy, ween je'e naax kyakutékoy.
Ménit je'e pa'uk yajtéékom:
—¢éTéeé taa m'anu’xé’éy nokoo yé'é tsaa mwii tyij'ity?
Némek je'e poo y'atsooy:
—Téé étsy n'anu’xé’ey.
Oy xyontaakné, je'e pa'uk tu'un nyamaay, nokoo pyupeta’any:
—Etsy n'ok tij'ity ween naax kyakutékoy,
pakaj kutékoyaném éjts; nékx
miitsy kay axta'awé, n'ok ja'ixy
étsy yaa.
Oyék je'e poo tu'un
jyantsy nékxy kay
axtaapy janytyim
jyejkék je'e poo
tu'un, je’e pa'uk
wii yuu'o'okép
najty ménit tu'un
myenany:

*Rosa Roman Laguna (comp.). Antologia de cuentos indigenas de Guerrero, México, DGCPI,
2007, pp. 49-50.

—N’axmatsaanpyétsy ataa tsaa tyam oy naax nyakutékoyép.
Y'axmajtsék je'e tsaa tu'un ménit je'e poo oy y'axta’'ay. Jimék najty
je'e taat kéxp wii tyéém jé'xy ménit tu’'un nyamaay:
—iEntaak miitsy, ném étsy xynyamaay nokoo mwonpita'any,
Xywiné'énétsy je'e tu'un! 4
—éWaam menaany?
Nya'atsoow je'e poo: 2
—Kaj mjotma’aty, pa'uk, ataa taat téém étsy wii njé’xyp.
Jyantsy mooy poo je'e taat téém oy jyé'xy je'e pa'uk tu'un, ménit
tu’'uk jyakyujkwaany, tsuxk najty je’e méét aptymyéét, nokoo jyé'xy
yo't je'x je'e ménit je'e pa'uk tu'un kyétay.

Ja'anyajxp ayuuk: Maria Guadalupe
Morales Castellanos

Najxtékats maa yé’é
Ayuuk jeya’ay y’ayuuk
noky ménit mtuunk
mayeéep.

Je’e piik’atyuunpé”

Tu’uk ya'ayéna'k najty, oy manaa nyékxy ujtsjoty,
piik je'e jim y'atyuunpy, to'ok je'e tyaj myenany,
jii yé'é mnanuux'ooky, nékx méj tun.

Je'e ya'ayéna'k nekx je'e tuunk éxta'apy, mejts
jim maa Rey tyéjk, ném je'e mixy nyamaay tuunk
éxta'apyétsy téé nminy. Je'e rey ném y'atsooy,
meéététsy tuunk, a kaj je'e tuunk jatu'unpé mjata'any,
janytyim tsyip je'e.

Ném ataa nuux y'atsooy:

—¢Tii tuunk taa je'e koo étsy yé'é nkajatép?

—Je'e rey manaan:

—Jwe'e étsy japoom nyajmayajpy tékéékmoko'x
laté tsaytsyaa.

Je'e nuux atsoow

—iN’ok tunmatsyétsy!

Je'e rey téjktékéey, a yé'é nuux kéjxy je'e piik oy
tyooky je'e naj téé y'atyuny; kutu'uk oré jaa tsaytsyaa
oy yajmetsy, ménit je'e rey nyamaay:

—Téeé étsy yé'é tuunk nyajmay, a kaj je'e
xété'ényétsy may mééte, paa mtsojpy min yé'é meex
mo’'oy.

—Jim étsy je’e meex méété.

—A’ataa étsy meex myéét kay may, nékx yé'é
konyty wits a tsék kayém.

Je'e rey nyamaay jaa myeex:

—Kay éjts ntsojp, a je'e meex yejk jaa kay, je'e nuux
yajnékx jaa meex, maa tyéjk a kajyé je'e myejtsy, maa
tajjeya’ay tyéjk y'apataky a ném je'e nyamaay.

*INEA. Empiezo a leer y escribir en mis dos lenguas. Ndhuatl SNyZ y espainiol. MIBI 1. Libro de
lecturas, México, 2006, p. 26.

—Ka'ayé'é meex waanp mnama'ay.

Je'e tajjeya’ay nyajwéeéy koo je'e y'oy meex paaty 4
kyuwijts, koo je'e meex yajpaté’ky, kaj je’'e kwenté
tuuny koo kyaje’e, axté nokoo je’e myejtsy ménit b
je'e tyaj nyamaay nékx konyty wits tsék kayém,
axtak ajxy ménit je'e y'éxpaty koo je'e kyameex,
ném yé'é tyaj myenany, uunk a tii koo étsy téé
xywinéény, kaj tu'un tyéyé koo taameexé kyay yeky,
kaj maam, téé taa meexé ajxy kyuwitsy méniték
ajxy je'e y'éxjwijpy je'e yayéna'k tenka'ané je'e piik
y'atyuny je'e tyuunkaijt je'e piik tookyéé jatu'un
tyaj pyupejty.

Je'e yajkoj: Leobardo Cabrera Lira
Ja'anyajxp ayuuk: Maria de Jesus
Hernandez Francisco

Tii yé’eé pa’uk koo
wyinma’anymetsyé*

Yé’é animalé, pa'uk xéé’'ajpé, janytyim wyinma’'anymetsy je'e, kaj
jyatu’un nej yé'é neje’e animalé.

Paa jim je'e tijaty jyata’anyé, onyajakemé, téé ya'ay je'e nyajwéényé.

To'okjaty je'e myetsy maa miitsy; neje’e mtéjk wintuum y'awuuy, a
jii ajxy mana’anp koo tu'un y'axéké, a kaj je'e tu'un tyéyé, jakooyé je'e
nyakapxa'any koo tijaty téé jyatyé.

Oyoy ataa pa'uk nyajwé’éy, ném ajxy myena'any koo paaty jyaty
nyajwé’éy jwe'e ataa ajxy ijty tysu'tsyp jeya'ay xijts.

Téé jyeky, koo yé'é jeya'ay ajxy ijty y'o’oky, nyo'opy ajxy ijty. Je'e xijts,

kaj je'e tsyoj toy, nokoo taa jyuunyé.

Nokoo je'e jeya'ay o’'oky kweenta'ajpijty,
kyaniyajkopké’'éyé, ménit je'e pa'uk pyaktya'aky,
mye’'tsyp je'e xijts, tu'un je'e tsuy'utsy. Naak'ok je'e
jeya'a y'o’oky jatu'un je'e pa'uk jyotké'éy, paaty
yé'é janytyim wyinma'anymetsyé.

Koo jeya'ay o'oky ajxy ijty nyo'oka’any, ween je'e
pa'uk xijts kyayajpatséémy nékxp ajxy ijty jakem

num. 1, México,

y'éxwoy. Je'e pa'uk oy manaa ijty je'e wyonpity koo je'e jeya'ay ajxy
kyano'oké’'ékyné nékxp je'e xijts myeetsy.

Kaj wiink animalé temy jatu'un nej yé'é pa'uk; je'e ya'ay, janytyim
wyinma’'anymetsy, koo je'e xijts ijty tsyu'usty kyay.

Jatu'un je'e teety’'ap ajxy ijty myetya'aky.

We'enté tu'un tyéyé, koo jata'apé, jaa pa'uk mpaatép, nej koo
nyakapxyp, koo je'e oyo’on o tijaty jyata’any.

Koo je'e winkon ya'axy, maa mjéén maa mtéjk, awu'upy je'e; a oy
manaa je'e tijaty jyatyéé o mjujy muku'uk je'e o’okaanp.  '_~.:?1:

Je'e pa'uk jajpnajweepy animalé yé'é. Bt

Naje'e ajxy myena'any koo je'e kwantéyé, a kaj je'e tu'un
tyéyé; paaty je'e wyintuumé’'éy koo je'e tijaty xy'awanané.

Je'e yajkoj: Benito Peralta G.
Ja'anyajxp ayuuk: Maria de Jesus
Hernandez Francisco

Je’e kaa kyumotoopy”

J ekyé tu'un jyajté, koo yé'é animalé ajxy ijty
miny’'axyépy kyanitsyu'utsyé. Jwe'e ajxy ijty je'e
jekyé ujtsaay, téém tsa'am ajxy jyé'xp. Jotkujk ajxy
ijty wyitity je'e kuké méét je'e wist, je'e tsyiit méét je'e
tsuuk, je'e xakaa méét je'e koy, je'e naan méét je'e pa’uk.
Nej je'e animalé ajxy nakéxyé, je'e kaa koo nyi'x je'e
pu’ts yajxoné. Oy maa ya'ay ijty nyékxy, janytyim jotmé;j
nyijwé'éyé. Janaany'ok je'e nyaweey je'e nyi'x. Wenytyé
je'e nyate'ké’'éy, ménit ya'ay je'e pakyé nyaweey,

ween je'e ni'x te'k kya'ity.

To'ok, najty je'e kaa miik myétayé’éky, ana'aty’aam,
je'e ka'akpoot tsaam yajka’'tsé. jPukép!, jyéxk nakéxp
pyaté, yujtse’t je’'e ka'akpoot jim nyakéxp. Jotma't ata
kaa koo je'e yajte’kjéyé, ménit je'e miik kyojxé. Kéjxy je'e

nyi'x ak nakéxp nawooky myamé’'éy maa je'e
yo't axté maa je'e tyu'tst.
kL) Je'e né'ty jyéjxuukéyé, je'e kaa tu'uk
yuukjoty je'e miik wyitswitijty méniték
je'e tsyu'tsy. Yaxép jojkép, jaa miik ajxy

pyé'ky ooy ajxy nyaxé'éwé’'éy jee kaa maa je'e teety
yuukwintsén. Je'e teety yuukwintsén najty jim kutujt
meéét maa ajxy je'e y'ity. Ném je'e wintsén jaa miik ajxy
nyémaay koo je'e kaa tsyatsytuna'any:

—Wonpet ajxy kuutyp a'x kéxp, a nokoo je'e kaa
nyaxé'éweép, yajka'ats je'e kuutyp tyéém. Maa yé’é nyi'x
tye'kjé'éwa’any kaj je'e manaa wya'atsa’any. Jatu'un je'e
kyumétowa'any, koo je'e miik téé tsyu'utsy.

Je'e teety yuukwintsén ném je'e ujts’atsém nyamaay
ween je'e kaa oy koo y'éxwoopétsémy. Nokoo je'e
jim kuutyp pa’k nyaxééy, may je'e kuutyp tyéém ajxy
yajka'tsy, jatu’un je'e yajxon nyi'x ak oy mya’aty.

Jajty, yé'é kaa nyi'x, oy piint myamé'éy.

Je'e kaa nimanaa je'e kyajatyékooy nej yé'é miik
meéét yé'é ujts’atsém ajxy tyuuny. Paaty yé'é kaa jaa
miik méét yé’'é ujts'atsém tsyu'utsy. Wenék paky
kyapaaty, patyék je’e yuukwintsén tu'ts jaa miik myooy
ween tu'un kéxp nyikyutsipinyé. A je'e ujts’atsém ni'x
ak je'e pata’aké juuny mapxy méét je'e nyamaayé tu'uk
akéépy ajxy mwititép jatu'un ajxy oy ninyawa'anéép.

Ja'anyajxp ayuuk: Maria de Jesus
Hernandez Francisco

Je’e tuk meéetyé’e luut”

J e'e teety'ap ajxy metyaakp koo je'e luut to'ok té'éts
néépa’'a tyenaxéjpy a jim je'e tuk tu'uk pyaaty.

Je'e luut myeyajtééw:

—¢Tii yaa mtuunpy?

—Kay étsy n'éxta’apy.

—éA miitsy tii m'éxta’apy? —yajtééw je'e tuk.

—Neéé uukpé étsy manajky.

—A jo'oy —nem tuk myenany.

Ménit je'e tuk nyamaay jaa luut:

Miitsy, oy nyamaa mjéyé’'éyaweétity, kaj m'anu’xé’éy, a étsy janytyim
otyekyaam nyo'oyétsy, jatu'un étsy koo n'ok jéyé’éy, yajxon taa
yakjwé'éy jim kéxp.

—Jatu'un —ném je'e luut y'atsooy—, paa miitsy tu'un mtsojpy ween
jim kéxp méét jéyéyép, tu'un najwé’'ép nej yajnijwé’'éye.

—Oy jatu'un —xonta'akpéjk je'e tuk.

Jatu'un, je'e tuk wonpejt luut nakéxp, jéyé'éy ajxy, koo ajxy je'e jim
kéxp yajpaty, ném je'e tuuk jaa luut nyamaay.

—Janytyim axéék yé'é mkopk xyuuky.

Je'e luut oyoy jyotma’ty jatu’'un myenany:

—Etsy tu'un ok jaknamaayé jatu’uyé myajka'awa’any.

Je'e tuk tsekééy a kaj je'e waanp myenany. Kujeky je'e tuk oy jato'ok
myena’any.

—Janytyim axéék yé'é mkopk xyuuky.

Jotma't je’e luut a yajka'aw je'e tuk y'oopé ménit je'e nyajup kéjx
y'apu’'uwé’éy; je’e tyaj'ok matsooyéépy najty je'e a'otsééy.

Paaty yé'é tuk nyajup ajxy jyatu'un nej koo a'ootsé’éy.

Je'e yajkoj: Inocencio Dominguez D.
Ja'anyajxp ayuuk: Maria de Jesus
Hernandez Francisco

*Maria de Lourdes Pérez Granados. Relatos zoques, Colec. Lenguas de México. México,
CONACULTA-DGCPI, num. 17, 1997, p. 37.



En este Libro de lecturas se han
contemplado textos de diferentes
autores y pueblos, obras que
permiten desarrollar la habilidad de la
lectura en voz alta y la identificacion “‘-1
de algunos elementos basicos que
dan sentido a nuestra lengua escrita.

Asimismo, se consideraron textos
recreativos que permitiran poner en ¢
juego la imaginacion del lector.

Estas obras fueron seleccionadas,
pensando en los contenidos y
actividades contempladas en el

Libro del adulto y la importancia del
aprecio que deba tener la palabra .
escrita. g

Maa ataa Na’ap metya’aky

/ noky matyu’u ayuuk kapxy

yaa kujayé’éy mpataanpy,
jatu’un m’apéka’any mék’aam
yajmetya’ak, méét m’éxkapa’any
nejy je’e m’ayuuk yakjaay, jatu’un

o je’e kapxy metya’aky yaa miinpé

kujayé’éy myajmetsép mkopkjoty
ween je’e yajmetya’akyéépé
mnaxonta’aky.

Tu’ukéépy ataa yaa m’apékaanpyé
méét je’e Ayuuk jeya’ay y’ayuuk
noky.

